
	evoZero® merkatura iritsi da: karbonoa atzitzen duen munduko lehen zementua Europa osoko bezeroentzat 
	

	
	
• evoZero® Heidelberg Materialsek Breviken (Norvegia) duen plantako CCS teknologiari esker karbonoa atzitzea posible egiten duen produktu paregabea da mundu mailan
• Bere karbono-murrizketak digitalki trazagarriak dira, eta auditore independenteek egiaztatu dituzte
• Gaur hasi dira evoZero Europa osoan eraikuntza jasangarriko proiektu aitzindariei entregatzen
• Lehen entregak eraikuntza jasangarriko proiektu aitzindarietara bideratuko dira, hala nola Osloko Skøyen geltokira eta Alemaniako DREIHAUS proiektura.
	



Heidelberg Materials hasi da Europa osoko bezeroei entregatzen evoZero, karbonoa atzitzen duen eta ia emisio hutsak dituen munduko lehen zementua. Brevikeko lantegiko (Norvegia) karbonoa atzitzeko eta biltegiratzeko teknologian (CCS) oinarrituta, evoZerok estandar berria markatzen du eraikuntza sektorearen deskarbonizazioan. Produktuak oso ekarpen txikia egiten dio beroketa globalari, digitalki trazagarria den eta DNV Business Assurance Germany GmbHk egiaztatzen duen prozesuarekin, gardentasun osoa bermatuz.

Dominik von Achten doktoreak, Heidelberg Materialseko CEOak, adierazi duenez: “Harro eta hunkituta uzten nau iragartzeak prozesu kate osoa dagoeneko martxan dagoela eta Brevikeko gure CCS plantak zuzenean laguntzen duela eraikuntzaren sektorean karbono emisioak murrizten. evoZero Heidelberg Materialsek deskarbonizazio erreal eta neurgarriarekin duen konpromisoaren froga da, eta eraikuntzaren sektorearen eraldaketa gidatzeko dugun anbizioa erakusten du”.

evoZeroren lehen entregetako bat, Europan eta Ipar Amerikan proiektuen garapenean eta eraikuntzan liderra den Skanska Oslon (Norvegia) egiten ari den Skøyen geltoki berria eraikitzera bideratuko da. Azpiegituren hobekuntza garrantzitsua den geltokiak Osloko mendebaldearen eta hiriaren erdialdearen arteko konektibitatea indartuko du. 45 metroko sakoneran dago, eta bi trenbide eta azken belaunaldiko instalazioak izango ditu. Martxan jarri ondoren, garraio publikoaren ahalmena eta integrazioa handituko ditu, autoarekiko mendekotasuna murriztuz eta Oslo konektatuagoa sustatuz.

evoZeroren beste lehen bezeroetako bat, gaur egun Heidelbergen hiru etxebizitza gauzatzen ari den 3D DREIHAUS inprimazio proiektu alemaniarra da. DREIHAUS erreferentzia berria izango da serieko bizitegi-eraikuntzarako, 3D inprimaketaren bidezko material jasangarriekin. Metodo tradizionalekin alderatuta, 3D inprimaketak materialen kontsumoa nabarmen murriztea ahalbidetzen du, diseinu optimizatuei esker, eta horrek are gehiago murrizten ditu CO₂ emisioak.

[bookmark: _GoBack]DNV Business Assurance Germany GmbHk modu independentean bermatzen du karbonoa atzitzen duen klinkerraren ekoizpena, bai eta karbonoa etengabe biltegiratzen ari izatearen egiaztapena ere. Modu iraunkorrean biltegiratutako CO₂ bolumenen jarraipenean eta egiaztapenean gardentasuna bermatzeko, datu guztiak modu digitalean erregistratzen dira Carbon Bank izeneko Heidelberg Materialsen sistema propioan.

Katharina Beumelburg doktoreak, Heidelberg Materialseko Chief Sustainability & New Technologies Officer delakoak, adierazi duenez: “DNVren egiaztapenarekin, Heidelberg Materialsek gardentasun eta fidagarritasun maila berri bat ematen du balorazio katearen deskarbonizazioan. evoZerok materialak erosteko erabakiak ekintza jasangarriko ekimen erreal bihurtzeko aukera ematen die gure bazkideei eta bezeroei. Horrela, bada, CO₂ murrizteko neurri finkatuak eta karbonoa atzitzeko eta biltegiratzeko lidergoa (CCS) uztartzen dituen gure estrategia integralak inpaktu nabarmena sortzen du.”

Bestalde, Jon Morrish Heidelberg Materialseko Administrazio Kontseiluko kide eta Europako arduradunak hau gaineratu du: “Gure lehen entregak Europa osoko eraikuntza jasangarriko proiektu enblematikoetara bideratzen dira, eta horietako batzuk hastear daude. evoZero aukeratuta, gure bezeroek lehiarako benetako abantaila bihur dezakete jasangarritasuna, eta CO₂ emisio txikiagoko eraikuntzarako trantsizioan lidergoa dutela erakutsi”. 

evoZero CCS karbonoa atzitzeko eta biltegiratzeko Brevikeko (Norvegia) lantegian eskala industrialean ezarritako teknologiari esker da posible. Instalazioa 2025eko ekainean inauguratu zen, eta urtean 400.000 tona CO₂ atzitzeko prestatuta dago, hau da, instalazioaren emisioen % 50, eta hori guztia modu seguru eta iraunkorrean garraiatu eta biltegiratuko da Ipar Itsasoaren azpian.

Argazki-oinak:

01. Irudia: evoZero®-ren lehen entregak Brevik-eko lantegitik ateratzen. Ezkerretik eskuinera: Vetle Houg, Norvegiako Zementuaren zuzendari nagusia; Per Ole Morken, Brevik-eko lantegiko zuzendaria. Copyright: Heidelberg Materials.

02. Irudia: Osloko Skøyen geltoki berriaren renderra. Copyright: Gottlieb Paludan eta L2 architects.

03. Irudia: Alemaniako DREIHAUS proiektuaren aireko ikuspegia Heidelbergen. Copyright: Heidelberg Materials. 

Heidelberg Materialseri buruz

Heidelberg Materials eraikuntzarako materialen eta soluzioen munduko fabrikatzaile integratu handienetakoa da, eta lidergo posizioak ditu zementuan, agregakinetan eta hormigoi prestatuan. 50 herrialdetan dago, eta 51.000 langile inguru ditu ia 3.000 langunetan.

Ingurumen arloko erantzukizunak zuzentzen du bere jarduna. Eraikuntzako materialen industrian klima-neutraltasunari eta ekonomia zirkularrari dagokionez konpainia aitzindaria den heinean, etorkizunerako soluzio jasangarrietan egiten du lan. Gainera, digitalizazioaren bidez, bezeroentzako aukera berriak sustatzen ditu.

Heidelberg Materialsen Espainiako datuak

Heidelberg Materials eraikuntzarako material eta soluzio integratuen munduko fabrikatzaile handienetakoa da, eta posizio liderrak ditu zementuaren, agregakinen eta hormigoiaren merkatuan. Heidelberg Materials aitzindaria da karbonoaren neutraltasunerako bidean, eta 2050erako hormigoi guztia, gure azken produktua, karbonoan neutroa izateko helburua du.

Espainian, enpresaren presentzia 4 harrobik eta 4 hormigoi plantak osatzen dute, eta horiei esker integrazio bertikal ezin hobea du gure merkatu-eremuan. 170 urteko tokiko esperientziak gure bezeroei hiri eta azpiegitura seguruak, jasangarriak eta abangoardistak eraikitzeko aukera ematen duten kalitatezko eraikuntza-soluzioak eskaintzean oinarritutako lidergoa bermatzen du. Gaur egun, gure enpresak bere ekintza guztien erdigunean jartzen ditu ingurumenarekiko, deskarbonizazioarekiko eta ekonomia zirkularrarekiko erantzukizuna.

